
Gou miz haujlai yinxdaeuz, hoengyaek gangj yiengh lawz ceiq hawj goudawzyinx, couh dwg gwih danci lo.Ngoenznaengz baez cuengqhag,gou couh iu doengzdoih gwnz mbanj,daengz gvaengh dakhaeux gwih ciguhcaemz. Loekci baenqnyeunyeuyiengjsasa lumj gij yinhyoz angqyangznei, dawz sojmiz ndangnaet duh goucungj boenq deuz, gou angq dwk yaekmbin hwnjdaeuj lo.Miz baez ndeu, gou cingq sijcozyez, daxmeh gaenjlili daeuj ra gou：
“Vaiq, vaiq, mbouj miz gyu lo, vaiqbae cawx, gou yaek dajcawj.”Gou baezdingq，cuengq bit le buet roengzlaeuz, gwih hwnj danci duh gou,riengjret daeuj daengz bouqdiemq iq,cawx gyu le, youh riengjret gwihdanci ma soengq daengz fwngzdaxmeh, baedauq mbouj daengz hajfaencung. Daxmeh yawj gou, doeksaetdwk cam：“Mwngz rox mbin ha?Baenzneix vaiq!”Gou miznaj dwkgangj：“Daxmeh, gou dwg boux gwihdanci rox mbin ha.”Daxmeh riu lo,doiq gou daengj hwnj lwgfwngzmeh.Gou hix riu lo.Lij miz baez ndeu, mbanj dougyoengq doengzdoih doxiu, hanhdaengz couhmoz caez bae gvaenghdakhaeux doxdax gwih danci. Vihliuxdoxdax ndaej hingz, gou ngoenz-

ngoenz lienh. Daxmeh heuh gou baecawx doxgaiq、bae suenbyaek mbaetbyaek、bae ra dahnuengx ma ranz, goucungj dwg gwih danci bae, cadawzsojmiz gihvei daezswng gwih ci gisuz.Gou moix ngoenz cungj lienh ndaejhanh dumz daengx ndang, hoeng hixangq dwk guh mbouj daengx.Doeklaeng daengz couhmoz le, douhainduj doxdax, sing sauq baez yiengj,gou couh lumj caij lwnzfunghhoj, vaiqlumj rumzbongj byajraez nei mbin okbae. Gou roxnyinh gij gofaex songmbiengj la, ranzlaeuz la, faenfaendoiqlaeng. Mbouj miz saek di loeklak,

gou ndaej daih’it mingz. Doengzdoihfoenfoen daengj hwnj lwgfwngzmeh,gangj：“Vunzroxmbin, vunzroxmbin,mwngz caen ak, mwngz caen mbauq.”Gou dingq le, sim’angq raixcaix，gokbak mbe daengz goekrwz.Daj neix hwnj, gou doiq dancidawz ndaej engqgya mizyinx. Gouvanzlij sawq ndiengq gyaeujci.Aiqnaeuz miz seiz laemx caekhaex in,hoeng gou mbouj ndupdauq. Gougiensaenq sug ndaej baenz sae, cungjmiz ngoenz ndeu, gij gisuz gwih ci gou,itdingh dizlienh ndaej youh ak youhndei, ndei daengz gizliux.

骑自行车让我着迷

上林县实验学校丰岭校区六（3）班 成晋宏

我有很多兴趣爱好，但要说最让我着迷的，
莫过于骑自行车了。

每天一放学，我就叫上村里的伙伴，到晒
谷场骑车玩耍。车轮转动的沙沙声像轻快的
音乐，带走了我所有的疲惫，我快乐得仿佛要
飞起来。

记得有一次，我正在写作业，妈妈急匆匆地
跑来找我：“快，快，盐用完了，快去买，我等着煮
菜呢。”我一听，立刻放下笔，跑下楼，骑上我的
自行车一溜烟冲到小卖部。买好盐，又一溜烟
骑回来送到妈妈手上，前后不过五分钟。妈妈
看着我，吃惊地问：“你会飞吗？这么快！”我自
豪地说：“妈妈，我是自行车飞人呢。”妈妈笑了，
对我连连竖起大拇指。我也笑了。

还有一次，我们村一帮伙伴约好周末到
晒谷场比赛骑自行车。为了赢下比赛，我天
天练习。妈妈叫我去买东西、去菜园摘菜、找
妹妹回家，我都骑上自行车，抓住一切机会提
升骑车技术。尽管我每天练得满身大汗，但
却乐此不疲。终于到了周末，我们开始比赛
了，哨声一响，我就像踩着风火轮般冲了出
去，我感觉两旁的树木啦，楼房啦，纷纷后退，
耳边只有呼呼的风声。毫无意外，我拔得头
筹。伙伴们纷纷对我竖起大拇指，说:“飞人，
飞人，你好酷啊，你太帅了。”我听了，心花怒
放，嘴角咧到耳朵根。

从此，我对自行车着迷得一发不可收。我
甚至尝试玩翘车头。虽然有时也会摔疼了屁
股，但我毫不退缩。我坚信熟能生巧，总有一
天，我的骑车技术一定会炉火纯青、登峰造极。

(lauxsae son raiz: Vangz
Gveiyangh / 指导老师：黄桂香)

Ginh Swjyi

Gofaex hung ndaw hagdangz ha,Ndwn dwk dinghsoebsoeb.Mwngz dwg caj byawz ne?Dwg caj rumz rubluh gij nge mwngz?Dwg caj fwn bang mwngz dajcaemx?Lijdwg caj geu ndit raeujrub haenx,Ciuq rongh gij mbaw mbwncupcup mwngz?O, gou rox lo!Mwngz dwg caj dou roengzdangz,Caj dou hopheux mwngz angq riu、diuq foux.Hoeng daengz mwh laep,Byawz buenx mwngz gvaq hwnz raezrangrang haenx ne?
Ranzmbanj gou youq Yangzsoz,gizde mboujdan miz byaraemxmaezvunz, lij miz makbug sahdenzndeigwn.Mwh rumzcin ci gvaq daihdeih,gwnz nga gobug gaenq deihdwddwdmaj rim mbaw heu. Youq benqheuswdswd neix, yo miz geij diemjsaekhau. Byaij gyawj baez yawj, haenxdwg vabug! Gij va haenx miz di lij dwglupva, couh lumj baenz aen baenz aendienhdaeng; miz di gaenq hai hoengh,limqva hau baenz nyup humx dwksimva henj, couh lumj boux yenjyenzbahleizvuj ndang daenj vunjsahaunei. Laihnaeuz limqva makbugmbaeumbengmbeng, yaengyaeng baezlumh, cij fatyienh gij limqvananwdnwd, lumj nyawhhau dengraemxraiz cimqnyinh gvaq nei. Rumziq ci gvaq, baenz nyup baenz nyup vagwnz faex riengz rumz ngauznged,couh lumj aenlingz venj nei.

Seizgan gvaqbae mbouj dauq,seizhah daengz lo. Va loenq lo, baenzaen baenz aen makbug iq heuseuseumauh okdaeuj. Gyoengqde couh lumjlwgsien manz ndeu, youq ndawmbawmbaw nga’nga mwncup guhyahndoj. Miz di ndoj youq laengmbaw, mbouj siujsim loh buenq aengyaeuj daeuj; miz di gaenjgwtgaemdawz ngafaex, siujsim lilimuengh coh baihrog; lij miz di sam hajbaenz bang caenx youq itheij guhdoih,lauheiq deng fatyienh lo.Seizcou daiq gij angq demsoucaegcaeg daeuj daengz. Makbug gwnzfaex lumj dingq seizcou heuh nei,baenz aen baenz aen caemrwgrwgvenj gwnz nga. Gyoengqde mizmbangjheuswgswg, mizmbangj bienq baenzle saekhenj. Bouxndaemmak yawjmakbug rim faex, najriu ronghsagsag,sinhoj baenz bi cungjsuenq mizmuengh ndaej sou lo. Ndaw

suenmak, bouxndaemmak nomj benzhwnj aenlae bae, siujsim lili dakdawzmakbug, raed goenq gaenz lwgmak;boux youq laj ngiengx gyaeuj yawj,doq mbehai bak daeh, maenhmwtciep dawz makbug gveng roengz-daeuj haenx.“Ciep maenh lo!”“Aenneix caen hung!” Sing angq caeuqsing makbug doek daeh, gap baenz lediuz gyauhyangjgiz fungsou.Yawj ndaej gou ndwnj myaizndoetndoet, daxboh genj aen makbughenjgim ndeu. De suglienh dwk youqgwnz naeng makbug heh geij mbatcax, bok naeng, fwt nyouq daengz raqheiqhom makbug singjsien ndeu. Gouciep gvaq limq makbug daxboh ndenq

gvaqdaeuj haenx, bok hai naeng,yawjraen nohmak ndongqdikdik. Cajmbouj gib dwk gwn gaemz ndeu,raemxmak diemzvan lumj raemxmboq,dumh gvaq linx, gyod roengz hoz……Gou nyaenx mbouj ndaej danq naeuz:
“Neix couh dwg gij saenzcingz ceiqdiemz mbwn namh soengq hawj raeuzha!”Gij makbug sahdenz couxyo gijbyaraemx gyaeundei Yangzsoz, suek-dawz gij feihdauh seiqgeiq doxlwnz.Gou roxnyinh, gij gyaeu Yangzsozmboujdan youq byaraemx lumj vehhaenx, lij youq ndaw hom makbugneix. (bouxraiz: Gauh Suihungz

bouxhoiz: Nungz Cinfung)

Gwih Danci Hawj Gou Dawzyinx

Makbug SahdenzMakbug Sahdenz
RanzmbanjRanzmbanj

Faex Hung, Mwngz Caj Byawz


